
 
 KATHY HOCHULگورنر   12/17/2025 :لیے کے ریلیز  فوری

 
اور ریاستی قانون ساز   HOCHULریاست نیو یارک میں طبی امداد برائے موت ایکٹ کی منظوری کے لیے گورنر 

 اسمبلی کے مابین اتفاق رائے طے پا چکا ہے 
  

 نیو یارک ہمیشہ جسمانی خود مختاری کے حق کے لیے جدوجہد کرے گا اور اس کا تحفظ کرے گا  
  

لاعلاج بیماری میں مبتلا مریضوں کو پرُسکون اور آرام دہ انداز میں اپنی زندگی کے   S138/A136قانون سازی 
 اختتام کا انتخاب کرنے کی اجازت دیتی ہے 

  
  اضافی حفاظتی اقدامات مریض کے فیصلے کی سالمیت اور طبی اداروں کی تیاری کو یقینی بنائیں گے

  
  

)ہوکل( نے آج قانون ساز اسمبلی کے ساتھ ایک معاہدے کا اعلان کیا جس کے تحت چھ ماہ سے کم   Hochulگورنر 
بقیہ زندگی رکھنے والے لاعلاج بیماری میں مبتلا نیو یارک کے باشندوں کے لیے طبی امداد برائے موت دستیاب کی  

ن عام نیو یارک کے باشندوں کے ساتھ  جائے گی۔ یہ اعلان بل کے اسپانسرز، وکالتی تنظیموں اور سب سے بڑھ کر ا  
محتاط غور و فکر اور مشاورت کے بعد سامنے آیا ہے جنہوں نے گورنر کے ساتھ اپنے ذاتی تجربات شیئر کیے۔ متفقہ  

ترامیم کے ساتھ یہ بل جنوری میں منظور کر کے اس پر دستخط کیے جائیں گے اور قانون اس کے چھ ماہ بعد نافذ  
 ہوگا۔ العمل 

  
"نیو یارک طویل عرصے سے آزادی کی ایک روشن علامت رہا ہے اور اب وقت آ گیا ہے کہ ہم یہ آزادی ا ن نیو یارک  
کے باشندوں کو بھی دیں جو لاعلاج بیماری میں مبتلا ہیں اور پ رسکون انداز میں، اپنی شرائط پر زندگی کے اختتام کا  

کی وجہ سے ہوا اور میں اس درد   ALS"میری اپنی والدہ کا انتقال  )ہوکل( نے کہا۔ Hochulگورنر حق چاہتے ہیں،" 
سے بخوبی واقف ہوں جو کسی اپنے کو اذیت میں مبتلا دیکھنے اور اسے روکنے سے خود کو بے بس محسوس کرنے 

اتھ  سے جنم لیتا ہے۔ یہ ایک نہایت مشکل فیصلہ تھا لیکن بالآخر میں اس نتیجے پر پہنچی کہ قانون ساز اسمبلی کے س
طے پانے والے اضافی حفاظتی ضوابط کے ساتھ، یہ بل نیو یارک کے باشندوں کو کم اذیت برداشت کرنے کا موقع دے 

  گا یعنی یہ ان کی زندگی کو نہیں بلکہ ان کی موت کے عمل کو مختصر کرے گا۔"
  

قانون ساز اسمبلی کی جانب سے منظور کیے گئے اس بل میں متعدد حفاظتی اقدامات شامل تھے تاکہ یہ یقینی بنایا جا  
سکے کہ کسی بھی مریض کو طبی امداد برائے موت اختیار کرنے پر مجبور نہ کیا جائے، اور کسی بھی ڈاکٹر یا  

د برائے موت فراہم کرنے پر مجبور نہ کیا جائے۔ آج  مذہبی وابستگی رکھنے والی صحت کی سہولت گاہ کو طبی امدا 
طے پانے والے معاہدے کے ساتھ، گورنر نے متعدد اضافی حفاظتی ضوابط کا اعلان کیا ہے جنہیں قانون ساز اسمبلی  
نافذ کرنے پر متفق ہو گئی ہے۔ ان ضوابط کا مقصد مریض کے فیصلے کی سالمیت کو یقینی بنانا اور طبی اداروں کی  

تیاری کو یقینی بنانا ہے کہ وہ طبی امداد برائے موت کو مناسب طور پر فراہم کر سکیں۔ آج کا معاہدہ اس بل پر  اس 
آگے بڑھنے کے ایک مشترکہ راستے کو اضافی اہم حفاظتی ضوابط کے ساتھ باضابطہ طور پر محفوظ کرتا ہے، جن  

 میں شامل ہیں:  
  

  دن کی لازمی انتظار کی مدت۔ 5نسخہ تحریر کیے جانے اور اس کے پ ر کیے جانے کے درمیان  •
مریض کی جانب سے طبی امداد برائے موت کے لیے دی جانے والی زبانی درخواست کو ویڈیو یا آڈیو کے  •

 ذریعے ریکارڈ کرنا لازمی ہوگا۔ 



طبی امداد برائے موت کے خواہاں مریض کا کسی ماہرِ نفسیات یا ماہرِ نفسیاتی امراض کے ذریعے لازمی  •
 ذہنی صحت کا جائزہ۔ 

مریض کی وفات سے ممکنہ طور پر مالی فائدہ اٹھانے والا کوئی بھی شخص زبانی درخواست کا گواہ بننے یا   •
 مریض کے لیے مترجم کے طور پر خدمات انجام دینے کا اہل نہیں ہوگا۔  

  طبی امداد برائے موت کی دستیابی کو صرف نیو یارک کے رہائشیوں تک محدود کرنا۔ •
  اس بات کی پابندی کہ مریض کا ابتدائی طبی معائنہ ڈاکٹر کی جانب سے ذاتی طور پر کیا جائے۔ •
مذہبی رجحان رکھنے والے گھریلو ہاسپسِ فراہم کنندگان کو طبی امداد برائے موت فراہم نہ کرنے کا اختیار   •

  دینا۔
اس بات کو یقینی بنانا کہ قانون کی خلاف ورزی کو ایجوکیشن لا کے تحت پیشہ ورانہ ناقابل قبول طرز عمل  •

  کے طور پر متعین کیا جائے۔
بل پر دستخط کے چھ ماہ بعد تک اس کے نفاذ کی تاریخ میں توسیع کرنا تاکہ محکمہ صحت قانون کے نفاذ   •

کے لیے درکار قواعد و ضوابط وضع کر سکے اور ساتھ ہی یہ بھی یقینی بنایا جا سکے کہ نگہداشت صحت  
  کی فیسلٹیز تعمیل کے لیے عملے کی مناسب تیاری اور تربیت کر سکیں۔

  
"آج ہم تاریخ رقم کر رہے ہیں۔ طبی امداد  سیگل( نے کہا، -)بریڈ ہوئلمن  Brad Hoylman-Sigalریاستی سینیٹر  

برائے موت سے متعلق یہ معاہدہ نیو یارک کے ہر اس باشندے کے لیے ایک عظیم کامیابی ہے جس نے لاعلاج بیماری 
کے باعث اپنی اذیت کو پ رسکون انداز میں ختم کرنے کی خواہش کی ہے۔ جب ہم نے نو سال قبل پہلی بار یہ قانون  

ائی تھی، تب سے میں مسلسل یہ کہتا آیا ہوں کہ یہ بل زندگی کے خاتمے کے بارے میں نہیں بلکہ  سازی متعارف کر
موت کے عمل کو مختصر کرنے کے بارے میں ہے۔ مجھے فخر ہے کہ نیو یارک اب واشنگٹن، ڈی سی کے ساتھ مل  

بن گیا ہے جو زندگی کے آخری مرحلے کی نگہداشت کو وسعت دے گا تاکہ لاعلاج بیماری میں  ویں ریاست 13کر 
مبتلا نیو یارک کے باشندوں کو اس بات پر زیادہ خود مختاری حاصل ہو سکے کہ انہیں کتنی اذیت اور تکلیف برداشت  

  Amy Paulinکزنز(، اسمبلی اسپانسر -)اینڈریا اسٹیورٹ Andrea Stewart-Cousinsکرنی ہے۔ میں سینیٹ لیڈر 
)کیتھی ہوکل( کی قیادت اور اس مشکل مسئلے کو اٹھانے کے عزم پر ان کا   Kathy Hochul)ایمی پالِن( اور گورنر 

شکریہ ادا کرنا چاہتا ہوں جنہوں نے نیو یارک کے باشندوں کی اذیت کو محدود کرنے میں مدد کی۔ سب سے بڑھ کر،  
ی نسلوں کے لیے بہتر  ہم لاعلاج بیماری میں مبتلا ا ن افراد اور ا ن کی فیملیز کے شکر گزار ہیں جنہوں نے آنے وال

اختیارات کی امید میں زندگی کے آخری مرحلے سے متعلق اپنے فیصلوں کی دل دہلا دینے والی تفصیلات کا ہمارے  
ساتھ اشتراک کیا۔ نیو یارک زندگی کے ہر مرحلے میں نیو یارکرز کے لیے وقار اور ہمدردی کی ریاست ہے، اور آج  

  کا اعلان اسی بات کو ثابت کرتا ہے۔"
  

"یہ نیو یارک کے لیے واقعی ایک تاریخی لمحہ ہے۔ گورنر  )ایمی پالِن( نے کہا،   Amy Paulinرکن اسمبلی  
Hochul ( کی جانب سے آج یہ اعلان کہ وہ طبی امداد برائے موت ایکٹ )ہوکل(Medical Aid in Dying Act  پر )

دستخط کر کے اسے قانون بنائیں گی، نیو یارک کے بے شمار باشندوں کو ان کی زندگی کے نہایت نازک لمحے میں وہ  
خود مختاری اور وقار فراہم کرتا ہے جس کے وہ حقدار ہیں اور میں ان کی قیادت پر دل سے شکر گزار ہوں۔ یہ مسئلہ  

رہا ہے۔ میری بہن رحم کے کینسر کے باعث نہایت اذیت ناک  میرے لیے ہمیشہ سے گہرے طور پر ذاتی نوعیت کا 
موت کا شکار ہوئیں اور اپنے آخری دنوں میں وہ اس قدر شدید درد میں تھیں کہ وہ موت کی بھیک مانگتی تھیں۔  

کا  بدقسمتی سے، ا ن کا تجربہ بے شمار دیگر لوگوں کی کہانی بھی ہے۔ زیادہ تر لوگ کبھی بھی طبی امداد برائے موت 
انتخاب نہیں کریں گے لیکن وہ یہ اطمینان ضرور چاہتے ہیں کہ یہ ایک رحمدلانہ حفاظتی اختیار کے طور پر موجود  

ہو، جو کبھی استعمال نہ ہونے کی صورت میں بھی تسلی اور سکون فراہم کرتا ہے۔ میں ا ن غیر معمولی وکلا کا  
انے کے لیے ایک دہائی تک میرے شانہ بشانہ انتھک محنت  شکریہ ادا کرنا چاہتی ہوں جنہوں نے اس دن کو ممکن بن

کی۔ ان کی ثابت قدمی میں بھی کبھی کوئی کمی نہیں آئی۔ میں اس طویل سفر کے دوران اپنے سینیٹ کے شریک  
سیگل( کے ساتھ شراکت داری پر بھی تہہ دل سے شکر گزار ہوں۔ -)بریڈ ہوئلمن Brad Hoylman-Sigalاسپانسر 

اس قانون کی بدولت، واشنگٹن ڈی سی کے ساتھ مل کر نیو یارک وہ بارہویں ریاست بن جائے گا جو زندگی کے آخری  
ہمدردی اور سکون مرحلے میں ہمدردی کو اپناتی ہے۔ یہ سنگِ میل ہماری پوری ریاست میں بے شمار افراد کے لیے 

  لے کر آئے گا۔"

  



Compassion & Choices NY/NJ  کی سینئر کیمپین ڈائریکٹرCorinne Carey   ،کورین کیری( نے کہا(
"یہ قانون ا ن سینکڑوں نہیں بلکہ ہزاروں نیو یارک کے باشندوں کی دس سال سے زائد عرصے کی پ رعزم اور مسلسل 
جدوجہد کے نقطۂ عروج کا عکاس ہے جنہوں نے اس قانون کے لیے وکالت کی۔ مجھے یہ اعزاز حاصل رہا ہے اور 

ہ چلتی رہی ہوں جنہوں نے لاعلاج تشخیص کا سامنا  آج بھی حاصل ہے کہ میں ا ن نیو یارک کے باشندوں کے شانہ بشان 
حوصلے اور محبت کے ساتھ کیا، وہ لوگ جنہوں نے اس تحریک کے لیے اپنے گھروں، اپنے دلوں کو کھولا اور اکثر  

ہینے اس تحریک کے نام کر دیے۔ بہت سے لوگ اس دن کو دیکھنے کے لیے آج ہمارے  نے اپنی زندگی کے آخری م
وکلا کی یاد اپنے ساتھ لیے ہوئے ہیں جنہیں ہم اس سفر کے دوران کھو بیٹھے، اور جن   29درمیان موجود نہیں۔ ہم ا ن 

نے والا وہ دن، جب طبی  کی اذیت شاید اس اختیار کی دستیابی کی صورت میں کم کی جا سکتی تھی۔ اگلے مہینے آ
امداد برائے موت کا ایکٹ طبی امداد برائے موت کا قانون بن جائے گا اور یہ دن ا ن کے نام ہے، ا ن کی فیملیز کے نام  
ہے اور ہر ا س شخص کے نام ہے جو صرف یہ آزادی چاہتا ہے کہ وہ اپنی موت کے بارے میں نہایت ذاتی فیصلے 

، فیملی، محبت اور جسمانی خود مختاری کے احترام کے بارے میں ہے۔ نیو یارک کے  خود کر سکے۔ یہ قانون ہمدردی
)ہوکل( نے ا ن لوگوں کی آراء کو سنا جن   Hochulباشندے اس سے کم کے حقدار نہیں۔ میں شکر گزار ہوں کہ گورنر 

  کی زندگیاں اور اموات براہِ راست اس سے متاثر ہوئیں۔"
  

EOLCNY  کی ایگزیکٹو ڈائریکٹرMandi Zucker آج کا دن ایک شاندار سنگِ میل کی  )مینڈی زکر( نے کہا" ،
 Hochulنشاندہی کرتا ہے مگر یہ ریاست نیو یارک میں طبی امداد برائے موت کی جدوجہد کا اختتام نہیں ہے۔ گورنر 

)ہوکل( اب لاعلاج بیماری میں مبتلا نیو یارک کے باشندوں کو یہ انتخاب فراہم کریں گی کہ وہ امن، وقار اور سکون 
سیگل(  -)بریڈ ہوئلمن Brad Hoylman-Sigalکے ساتھ اپنی زندگی کا اختتام کر سکیں۔ بل کے لیڈ اسپانسرز، سینیٹر 

)ایمی پالِن( نیز ہمارے تمام عملے، بورڈ، رضاکاروں اور ا ن بے شمار دیگر افراد کی   Amy Paulinاور رکن اسمبلی 
انتھک محنت اور عزم کے بغیر ریاستی قانون ساز اسمبلی کی جانب سے یہ بل منظور نہ ہوتا اور ہم آج یہ دن نہ دیکھ  
پاتے۔ لیکن ہم نے ابھی اس کام کو ہرگز رکنے نہیں دینا۔ ہمیں ڈاکٹروں، وکلاء، نرسوں، فارماسسٹس، ڈولا حضرات اور 

تعلیمی کوشش کا آغاز کرنا ہونا ہوگا جو اس نئے قانون سے فوری  دیگر بے شمار پیشہ ور افراد کے لیے ایک وسیع 
طور پر متاثر ہوں گے اور ساتھ ہی عوام الناس کے لیے بھی اسی طرح کی کاوش کی ضرورت ہے۔ ہم آنے والے  
یں  مہینوں اور برسوں میں گورنر کے دفتر اور متعدد پیشہ ورانہ تنظیموں کے ساتھ مل کر کام کرنے کی امید رکھتے ہ 

  تاکہ یہ یقینی بنایا جا سکے کہ اس قانون کا نفاذ کامیابی اور مؤثر انداز میں ہو۔"
  

###  

